
II. AUTORIDADES E PERSOAL
a) CESAMENTOS:

CONSELLERÍA DE POLÍTICA
TERRITORIAL, OBRAS PÚBLICAS
E VIVENDA

Orde do 18 de febreiro de 2003 pola que
se dispón o cesamento de vocal en repre-
sentación do Concello de Ferrol no Consello
de Administración da Autoridade Portuaria
de San Cibrao-Ferrol e a súa ría.

A Lei 27/1992, do 24 de novembro, de portos do
Estado e da mariña mercante, texto reformado pola
Lei 62/1997, do 26 de decembro, atribúelles ás
comunidades autónomas as facultades de designa-
ción e separación dos vocais dos consellos de admi-
nistración das autoridades portuarias de interese
xeral do Estado sitas no seu territorio.

O acordo do Consello da Xunta de Galicia do 10
de xaneiro de 2002, modificado polo do 6 de xuño
de 2002, faculta o conselleiro de Política Territorial,
Obras Públicas e Vivenda para este cesamento.

Conforme o previsto no artigo 40 da Lei de portos
do Estado e da mariña mercante, texto reformado
pola Lei 62/1997, do 26 de decembro, a designación
dos vocais do consello de administración deberá
facerse necesariamente por proposta das adminis-
tracións públicas e entidades ou organismos repre-
sentados no consello de administración, polo que,
vista a proposta de modificación realizada ó abeiro
do disposto no artigo 40, número 2º, da Lei 27/1992,
polo acordo do Pleno do Concello de Ferrol como
Administración representada, e en canto órgano
competente,

DISPOÑO:

O cesamento de Amable Dopico Freire como vocal
do Consello de Administración da Autoridade Por-
tuaria de San Cibrao-Ferrol e a súa ría, en repre-
sentación do Concello de Ferrol, agradecéndolle os
servicios prestados.

Santiago de Compostela, 18 de febreiro de 2003.

Alberto Núñez Feijoo
Conselleiro de Política Territorial, Obras Públicas

e Vivenda

b) NOMEAMENTOS:

CONSELLERÍA DE POLÍTICA
TERRITORIAL, OBRAS PÚBLICAS
E VIVENDA

Orde do 18 de febreiro de 2003 pola que
se nomea vocal en representación do Con-
cello de Ferrol no Consello de Adminis-
tración da Autoridade Portuaria de San
Cibrao-Ferrol e a súa ría.

A Lei 27/1992, do 24 de novembro, de portos do
Estado e da mariña mercante, texto reformado pola

Lei 62/1997, do 26 de decembro, atribúelles ás
comunidades autónomas as facultades de designa-
ción e separación dos vocais dos consellos de admi-
nistración das autoridades portuarias de interese
xeral do Estado sitas no seu territorio.

O acordo do Consello da Xunta de Galicia do 10
de xaneiro de 2002, modificado polo do 6 de xuño
de 2002, faculta o conselleiro de Política Territorial,
Obras Públicas e Vivenda para esta designación.

Conforme o previsto no artigo 40 da Lei de portos
do Estado e da mariña mercante, texto reformado
pola Lei 62/1997, do 26 de decembro, a designación
dos vocais do consello de administración deberá
facerse necesariamente por proposta das adminis-
tracións públicas e entidades ou organismos repre-
sentados no consello de administración, polo que,
vista a proposta de nomeamento realizada ó abeiro
do disposto no artigo 40, número 2º da Lei 27/1992,
por acordo do Pleno do Concello de Ferrol como
Administración representada, e en canto órgano
competente,

DISPOÑO:

O nomeamento de Margarita López Pardo como
vocal do Consello de Administración da Autoridade
Portuaria de San Cibrao-Ferrol e a súa ría, en repre-
sentación do Concello de Ferrol.

Santiago de Compostela, 18 de febreiro de 2003.

Alberto Núñez Feijoo
Conselleiro de Política Territorial, Obras Públicas

e Vivenda

III. OUTRAS DISPOSICIÓNS
CONSELLERÍA DA PRESIDENCIA,
RELACIÓNS INSTITUCIONAIS
E ADMINISTRACIÓN PÚBLICA

Resolución do 14 de febreiro de 2003 pola
que se ordena a publicación do acordo
do Consello da Xunta de Galicia do 13
de febreiro de 2003, polo que se aproba
a modificación da relación de postos de
traballo da Consellería de Política Terri-
torial, Obras Públicas e Vivenda.

Coa finalidade de desenvolver axeitadamente as
funcións que a Lei 10/1995, de ordenación do terri-
torio de Galicia, encomenda á Consellería de Política
Territorial, Obras Públicas e Vivenda, así como de
reflecti-los cambios operados como consecuencia da
aprobación do Decreto 134/2002, do 4 de abril, polo
que se establece a estructura orgánica da referida
consellería, e finalmente dar cumprimento ás sen-
tencias dictadas polo Xulgado do Social de Ourense
en datas 28 de xaneiro, 3 e 25 de xuño de 2002,
faise necesario modifica-la actual relación de postos

de traballo da Consellería de Política Territorial,
Obras Públicas e Vivenda.

En consecuencia, por proposta da consellería de
Política Territorial, Obras Públicas e Vivienda, con-
sultadas as organizacións sindicais presentes na
Mesa Xeral de Negociación da Comunidade Autó-
noma e a Comisión de Persoal, o Consello da Xunta
de Galicia na súa reunión do trece de febreiro de
dous mil tres adoptou o seguinte,

ACORDO:

Primeiro.-Modifica-la vixente relación de postos
de traballo da Consellería de Política Territorial,
Obras Públicas e Vivenda, nos termos que se sinalan
no anexo deste acordo.

Segundo.-Ordena-la publicación da dita modifi-
cación no Diario Oficial de Galicia para efectos da
súa entrada en vigor a partir do día seguinte a ela.

Visto o acordo adoptado polo Consello da Xunta
de Galicia na súa reunión do trece de febreiro de
dous mil tres, relativo á modificación da relación
de postos de traballo da Consellería de Política Terri-
torial, Obras Públicas e Vivenda, coa finalidade de
cumpri-lo dito acordo, dispoño que se publique no
Diario Oficial de Galicia como anexo a esta reso-
lución.

Santiago de Compostela, 14 de febreiro de 2003.

Jaime Pita Varela
Conselleiro da Presidencia, Relacións

Institucionais e Administración Pública

ANEXO
CONSELLERÍA DE POLÍTICA TERRITORIAL, OBRAS PÚBLICAS E VIVENDA

A vixente relación de postos de traballo da Consellería de Política Territorial, Obras Públicas e Vivenda, agás o organismo autónomo
«INSTITUTO GALEGO DA VIVENDA E SOLO (IGVS)», substitúese pola seguinte:

Persoal funcionario

